
Skupština Kantona Sarajevo 
Zastupnik Edin Forto 
Klub zastupnika Naše stranke

BOSNA I HERCEGOVINA 
FEDERACIJA BOSNA I HERCEGOVINA 

KANTON SARAJEVO 
Skupština Kantona Sarajevo 

n/r predsjedavajućaAna Babić

Vlada Kantona Sarajevo 
Ministarstvo saobraćaj Kantona Sarajevo 

n/r ministar Mujo Fišo

PREDMET: ZASTUPNIČKO PITANJE/INICIJATIVA 

Poštovani/a,

na osnovu članova 106. i 213. Poslovnika Skupštine Kantona Sarajevo ("Službene novine 
Kantona Sarajevo", broj 25/10, 14/11, 19/11, 7/12, 26/12) upućujem sljedeće zastupničko 
pitanje prema Ministarstvu saobraćaja Kantona Sarajevo, na koje tražim odgovor u zakonski 
predviđenom roku:

1. Tražim da mi dostavite informaciju o tome kada Ministarstvo saobraćaja 
Kantona Sarajevo konačno planira pristupiti rješavanju problema 
nefunkcionalnog javnog minibuskog prevoza na području Općine Stari Grad.

Podsjećamo, zbog nefunkcionalnog javnog minibuskog prevoza, pojedina padinska naselja su 
potpuno odsječena od ostatka grada, što otežava normalan život stanovnicima tih područja, 
(odlazak na posao, u školu, medicinske ustanove, obavljanje društvenih aktivnosti itd.). Za 
primjer, učenici sa Barica, koji mogu koristiti prevoz samo vikendom, preko sat vremena 
pješače do najbliže osnovne škole.

Ovakvu inicijativu/pitanje je Klub zastupnika Naše stranke upućivao već u nekoliko navrata, 
ali nikada nismo dobili adekvatan odgovor, a imamo pouzdane informacije sa terena da je 
situacija sa minibuskim prevozom u padinskim dijelovima općine Stari Grad Sarajevo sve

gora. Naime, skoro sve linije koje na ovom području obavlja KJKP GRAS su neredovne ili se 
nikako ne održavaju. Također, ispravnost vozila koja saobraćaju je itekako upitna, čemu 
svjedočimo svakih par mjeseci kada dolazi do nesreća. Izvještaji o radu i poslovanju KJKP 
GRAS jasno govore da je iz godine u godinu broj ispravnih vozila sve manji, te da broj 
propuštenih vožnji raste.

Zahtijevamo da konačno počnete raditi na rješavanju ovog velikog problema, ili kroz 
najavljeni sanacioni plan preduzeća ili da konačno postupite u skladu sa članom 11. stav 1. i 
članom 12. stavovi 1. i 2. Pravilnika o uslovima, načinu i specifičnosti organizacije 
obavljanja javnog linijskog prevoza putnika u Kantonu Sarajevo i ponudite trećim licima 
mogućnost obavljanja minibuskog prevoza. Ukoliko imate nedoumice u vezi redovnosti 
prevoza koje obavlja KJKP GRAS, uputite jednostavan zahtjev Inspektoratu saobraćajne i 
cestovne inspekcije pri Kantonalnoj upravi za inspekcijske poslove Kantona Sarajevo, kao što 
smo i mi u Našoj stranci uradili.

Molim da Ministarstvo odgovori na ovo pitanje u zakonski predviđenom roku.

S poštovanjem,

Edin Forto

